राष्ट्रीय स्तर की ऑनलाइन स्लोगन लेखन प्रतियोगिता



अंतर्राष्ट्रीय महिला दिवस के अवसर पर आयोजित राष्ट्रीय स्तर की ऑनलाइन स्लोगन लेखन प्रतियोगिता में राजकीय महाविद्यालय नारायणगढ़ के छात्र ऋतिकेश ने प्रथम स्थान प्राप्त किया। 
नारायणगढ़, 11 मार्च। राजकीय स्नातकोत्तर महाविद्यालय नारायणगढ़ के प्राचार्य रोहित कुमार की अध्यक्षता में महिला प्रकोष्ठ की प्रभारी प्रो. रेनू कुमारी द्वारा अंतर्राष्ट्रीय महिला दिवस के अवसर पर मारकंडा नेशनल कॉलेज, शाहाबाद द्वारा आयोजित राष्ट्रीय स्तर की ऑनलाइन स्लोगन लेखन प्रतियोगिता में राजकीय महाविद्यालय नारायणगढ़ के छात्र ऋतिकेश ने उत्कृष्ट प्रदर्शन करते हुए प्रथम स्थान प्राप्त किया। इस उपलब्धि से महाविद्यालय का नाम राष्ट्रीय स्तर पर गौरवान्वित हुआ है।
महिला प्रकोष्ठ के अंतर्गत आयोजित इस प्रतियोगिता में देशभर के अनेक विद्यार्थियों ने भाग लिया। राजकीय महाविद्यालय नारायणगढ़ के बी.ए. तृतीय वर्ष के छात्र ऋतिकेश ने महिला सशक्तिकरण विषय पर प्रभावशाली और प्रेरणादायक स्लोगन लिखकर प्रथम स्थान प्राप्त किया तथा नकद पुरस्कार भी हासिल किया। महाविद्यालय के प्राचार्य रोहित कुमार ने छात्र ऋतिकेश को इस उपलब्धि पर बधाई देते हुए कहा कि इस प्रकार की प्रतियोगिताएं विद्यार्थियों की रचनात्मक प्रतिभा को निखारने का अवसर प्रदान करती हैं। उन्होंने महिला सशक्तिकरण जैसे महत्वपूर्ण विषय पर विद्यार्थियों की जागरूकता और सहभागिता की सराहना की।
महिला प्रकोष्ठ की प्रभारी प्रो.रेनू कुमारी ने बताया कि इस ऑनलाइन प्रतियोगिता में रीतिकेश एवं हिमांशु बीए तृतीय वर्ष के विद्यार्थियों ने हिस्सा लिया था ओर रीतिकेश की यह शानदार उपलब्धि अन्य विद्यार्थियों के लिए प्रेरणादायक है। महाविद्यालय के सभी प्राध्यापकों ने ऋतिकेश को इस सफलता के लिए शुभकामनाएं दीं और भविष्य में भी इसी प्रकार उत्कृष्ट प्रदर्शन करने की कामना की।

